
2004, - Die Sionshuis beweeg in `n volgende fase in 

Die tyd voor die fees was weer gekenmerk deur 
uitsprake vol bravade van Genl Opperman, dat die 
Dogter van Sion nog steeds onwelkom was op 
Bloedrivier en dat ons summier gearresteer sou word, 
sou ons dit waag om ons gelofte op die terrein te 
betaal. Ons het toe ons Geloftefees ter plaatse gehou, 
met `n heerlike braai daarna onder die reeds 
genoemde eikeboom. Onwetend aan ons, word `n 
vrou, Susan Oosthuizen, hier onder hierdie boom, 
waar nou al twee klipstapels as getuienisse gelê het, 
opdrag gegee om `n blaar van hierdie spesifieke boom 
te pluk en dit in haar Boek van Herinnering te plaas. Sy 
doen toe so en vergeet toe daarvan vir een volle jaar.  
Hierdie daaropvolgende jaar was gekenmerk deur die 
vertaling van ander Duitse profete se boeke, onder 
andere Bertha Dudde, Mayenhofer en Engel se boeke. 
Die Dogter van Sion het gefloreer op die nuwe eerste-
lingsbrode en die vars wyn. Daar het `n merkbare 
vordering en groei begin plaasvind in die mense wat 
nie van die Dogter van Sion weggegaan het nie. Elkeen 
wat ernstig na ons Verlosser gesoek het, se geestelike 
lewe het verinnig.  
Dogter van Sion het nog steeds voortgegaan met die 
daaglikse offer van skriflesing, sang en gebed, soos 
belowe aan ons Vader op die Bloedrivier-terrein in 
2001. Verder het ons werklik begin om die koninkryk 
met geweld na ons toe te trek en aktief begin om 
huisies te bou op die plaas en blanke boemelaars, 
alkoholiste, dwelmslawe en werkloses te huisves. Daar 
is begin om hulle te probeer verlos deur ernstig te bid 
en te pleit vir verlossing. Ook is sopkombuise in 
Pretoria begin en ondersteun. Hierdie jaar het blits-
vinnig omgegaan en gou was ons weer aan die 
vooraand van die Geloftefees van 2005. 
Hier moet gemeld word dat die Dogter van Sion elke 
Geloftefees vanaf 1998 as volg gehou het: 
7 Dae voor die tyd is die Gelofte vir 7 opeenvolgende 
dae gelees met die finale lees op 16 Desember. 
Daarom, toe ons in 2004 die Gelofte op 16 Desember 
gelees het, was dit die 49ste keer wat dit gelees was. 
Beide Geloftes is gelees en bevestig, naamlik die 1838 
Gelofte, sowel as die Dogter van Sion Gelofte. Omdat 
49 `n 7x7 is of `n sewe keer gelofte, sewe maal 
herbevestig, was dit logies dat ons onderneming ten 
opsigte van die huis te Bloedrivier een of ander 
voltooiingstadium moes bereik. U moet herinner word 
dat die Hebreeuse woord vir sewe is "Shaba” wat 
beteken “om iets met `n onverbreekbare eed te 
bevestig”. As iets dus gesewe word, word iets dus 
“geshaba” en as iets ge-nege-en-veertig word, is dit 
sewe maal “geshaba”. 
Onwetend vir ons, was die eikeblaar wat Susan gepluk 
het, die Hemelse Vader se teken dat Hy hierdie Gelofte

-aanbieding aanvaar het. Ons was egter salig onbewus 
daarvan, want Susan Oosthuizen was nooit betrokke 
met die Dogter van Sion se vorige aanbiedings te 
Bloedrivier nie. Ons liewe Vader het dit juis so gewil, 
sodat daar nie later gesê kon word dat die Dogter van 
Sion die hele ding so bewimpel het nie. 
 

Geloftefees 2005 - `n Vrylating vir die 50ste keer 

Hierdie 16 Desember 2005 was die Gelofte weereens 
op Kameeldrif gehou deur die Dogter van Sion. Sewe 
dae voor die tyd kry ek `n ingewing dat ons nie die fees 
vir sewe dae aaneen moet hou soos die voorafgaande 
7 jaar nie. Ek bespreek dit met my broer, Callie Herbst, 
en hy bevestig aan my dat hy presies dieselfde gevoel 
gehad het, naamlik dat ons dit slegs op 16 Desember 
moes hou. Dit sou dus die vyftigste keer wees wat ons 
hierdie Dogter van Sion Gelofte afgelê het. 
Levítikus 25:10, 13, 17: En julle moet die vyftigste jaar 
afsonder en 'n vrylating in die Aarde uitroep aan al haar 
bewoners. Dit moet vir julle 'n jubeljaar wees; dan moet 
julle elkeen na sy besitting en elkeen na sy familie 
teruggaan. 
13 In hierdie jubeljaar moet julle elkeen na sy besitting 
teruggaan. 

17 Laat niemand dan sy naaste verdruk nie, en vrees jy 
jou Elohey; Ek - JaHWeH julle Elohey. 

Ons is die besitting van ons Besitter, JaHWeH Self. Nou 
kon ons weereens met Hom versoen, alhoewel nie op 
dieselfde plek waar ons begin het, die Bloedrivier-
terrein nie, maar wel op Kameeldrif 225, die eiendom 
van die Dogter van Sion. Hierdie 50ste keer waarop die 
Gelofte gehou was, het vir ons `n vrylating van ons 
onderdrukkers aangekondig.  
Ons hou toe daardie dag `n wonderlike Geloftefees, en 
die teenwoordigheid van ons Hemelse Vader was sterk 
in die byeenkoms saaltjie gewees. 
Gedurende hierdie voorafgaande week het `n baie 
belangrike gebeurtenis plaasgevind, naamlik op die 
14de Desember 2005. Hierdie datum korrespondeer 
met die Israel-kalender datum van die 24ste van die 
9de maand, welke datum in Haggai 2:18 en 23 verwys 
na die voltooiing van die fondament van die tempel, 
wat in ons geval sou heenwys na die voltooiing van die 
fondament vir die geestelike Sionshuis. 
18 Merk tog op, van hierdie dag af aan, van die vier-en-
twintigste dag van die negende [maand], naamlik van die 
dag af toe hulle die fondament van die Huis van 
JaHWeH gelê het; merk op: 
23 In dié dag, spreek JaHWeH van die skeppings-leërmag, 
sal Ek jou neem, Serubbábel, seun van ShealtiEl, My kneg, 
spreek JaHWeH, en jou maak tot 'n seëlring, want jou het 
Ek verkies, spreek JaHWeH van die skeppings-leërmag. 

Wat het dan op hierdie dag gebeur? Die laaste boek 
van die Groot Johannes Evangelie, Boek 11 deur die 

profeet Jakob Lorber en Leopold Engel was voltooi en 
gereed vir die drukker. Hierdie boeke, in JaHshua se 
eie woorde beskryf, is afgesluit Sy kruisiging te 
Golgotha. Nou was die Nuwe Testament voltooi en 
saam met die Boek van Herinnering, het ons nou `n 
volledige Skrif in Afrikaans gehad, en nou kon die 
geestelike huis van 1 Petrus 2: 5-10 gebou word uit 
geestelike stene/mense uit Sion. Dit is en was die 
enigste ware moderne Apostelskool.  
5 en laat julle ook soos lewende stene opbou, tot ’n 
geestelike Huis, ’n priesterdom van Apartheid, om 
geestelike aanbiedinge te bring wat aan Elohim 
welgevallig is deur JaHWèshua die Gesalfde. 
6 Daarom staan dit ook in die Skrif: Kyk, EK lê in Sion ’n 
Grondsteen, [‘n beproefde Klip,] ‘n kosbare Hoek[steen 
wat ‘n vaste fondament is,] hy wat vertrou, sal nie 
haastig wees nie. [JeshaJaH 28:16] 

7 Vir julle dan wat glo, is Sy kosbaar; maar vir die 
ongelowiges geld die Woord: Die Klip wat die bouers 
verwerp het, Sy het 'n Hoeksteen geword; [Psalm 118:22] en: 
’n Klip van aanstoot en ’n Rots van struikeling – [JeshaJaH 

8:14] 
8 vir dié wat hulle teen Hom stamp, omdat hulle aan die 
Woord ongehoorsaam is, waarvoor hulle ook bestem is. 
[JeshaJaH 8:14] 
9 Maar julle is ’n uitverkore saadlyn, ’n koninklike 
priesterdom, ’n apartgestelde nasie. 'n Volk as eiendom 
verkry, om te verkondig die voortreflikheid van Hom wat 
julle uit die Duisternis geroep het tot Sy wonderbare Lig, 
[Exodus 19:6] 

10 julle wat vroeër geen volk was nie, maar nou die volk 
van Elohim is; aan wie toe geen Barmhartigheid bewys is 
nie, maar nou bewys is. [2 Ezra 1:35, 37; Hoséa 1:6-9] 

 
Hierdie geestelike Huis van Sion is gebou, met 
geestelike aanbiedings wat gebring is: 
1. die Gelofte wat 50 keer gebring was, 

2. die Boek van Herinnering wat 4 keer aangebied 
was, 

3. die nuwe Gelofte van ons huis in Pretoria wat 
aanvaar is, 

4. die Groot Johannes Evangelie wat voltooi was. 

5. My destydse droom oor die nuwe fondament 
wat gebou sou word, was nou voltooi. 

Daarom is die Klip, die Trooster, die Gees van 
Waarheid, bevestig, wat `n rots van struikeling en `n 
klip van aanstoot vir die volksleiers te Bloedrivier 
geword het, maar ons, die Boerevolk, is deel van die 
uitverkore saadlyn, `n koninklike priesterdom, `n 
apartgestelde nasie, wat voorheen in Europa en 
Kaapkolonie geen volk was nie, maar nou, na die 1838 
se Gelofte, `n volk van God geword het, en wat nou 
aan die einde, in 2005, barmhartigheid gevind het in 
die 50ste herdenking van hierdie Gelofte. 
Min het ons geweet dat ons Hemelse Vader ander 
wonderlike dinge vir ons op hierdie einste dag te 
Bloedrivier  beplan het!  
 


